
    უკვე ათეული წლებია, რაც საქართველოს ფარგლებში შავი ზღვის სანაპირო 
ზოლი უკანდახევის პრობლემების წინაშე დგას, რაც დაკავშირებულია მდინარეთა 
მიერ ზღვაში შეტანილი ნატანი მასალის რაოდენობრივი მახასიათებლის მკვეთრ 
კლებასთან. ამ მიმართულებით განსაკუთრებით დიდი პრობლემების წინაშე დგას 
აფხაზეთისა და აჭარის სანაპიროები. აფხაზეთის სანაპიროს ინტენსიური გარეცხვა 
სულ უფრო და უფრო გაძლიერდა, რაც 2008 წლიდან მოყოლებული ხდება 
ინერტური მასალის გატანა რუსეთში, კერძოდ სიჭში, 2014 წლის ზამთრის 
ოლიმპიური თამაშების ინფრასტრუქტურის მშენებლობისათვის (დაახლოებით 11.3 

მლნ. ტონა 6 წელში). აჭარის სანაპირო ზოლი უახლოეს წლებში დიდი კატასტროფის 
წინაშე დადგება, რადგან მდ. ჭოროხის აუზში თურქეთის ტერიტორიაზე შენდება 
ჰესების 16 კასკადი და საქართველოს ტერიტორიაზე – მდ. აჭარისწყალზე ოთხი და 
მდ. ჭოროხზე სამი ჰესი, რომელთა გავლენით მდ. ჭოროხის ნატანის ჩამონადენის 
ნორმა (11.2მლნ.ტ.წლ.) მინიმუმამდე დავა (100 ათასი ტ. წლ.), რაც მიუხედავად 

მიმდინარე დიდი ნაპირდაცვითი სამუშაოებისა, კატასტროფიულად იმოქმედებს 
აჭარის სანაპირო ზოლის დინამიკაზე. 

 

 


